
Aendauj Daxmeh

-

Daxmeh ndaej hajcib bi gou guh ok aen
gietdingh ndeu.

“Gou yaek okbae youq mboengq ndeu.”

Coenz vah duh de, genjdanh youh mingzbeg.
Vihmaz yaek okbae youq, bae gizlawz youq, daxmeh
cungj mbouj gangj, neix di ndeu cungj mbouj lumj
de. Youq ndaw yaengsiengq, gou coengzlaiz mbouj
caengz raen gvaq daxmeh guh gietdingh gvendaengz
swhgeij, lumjnaeuz de dwg yiengh doxgaiq ndeu,
gvihaeuj moix boux vunz ndaw aen ranz neix,
dandan mbouj gvihaeuj swhgeij. Lauheiq ndawsim
bouxgvan caeuq sam daeglwg duh de, lij miz gou
dahlwg neix hix yienghneix siengj. Dou cungj
sibgvenq yienghneix gvaq ndwenngoenz: Daxmeh
mbwnbaenz couh dwg vih bouxgvan caeuq lwgnyez
lix. Baenzneix lai bi gvaqdaeuj, de hix itcig dwg
cungj ndangfaenh neix. Daxmeh dwg seiz gwncaeuz
gangj coenz vah neix. Ranz dou gouj boux vunz
cingq humx youq henz daizhaeux hung gwncaeuz,
daxboh, sam daeggo,
lanmbwk, lij miz gou. Gya hwnj daxmeh, bonjlaiz
gwnz wnggai
gwncaeuz. Baenzlawz gangj ne, lumjnaeuz daj gou
ndaej geigsaeh hwnj, daxmeh couh coengzlaiz mbouj

song beixnangz, lansai

daizhaeux miz cib boux vunz

caengz youq gwnz daizhaeux gwn gvaq haeux. Vunz
ndaw ranz mbouj dingz miz iugou, aeu beuzgeng aeu
ciengglwgmanh aeu youz aeu meiq, daengjdaeng].
Daxmeh itcig haeujok ranzdajcawj, coengzlaiz mbouj
ndaej ndeindei gwn donq haeux ndeu gvaq, seizgan
baez nanz, daxmeh couh mbouj youq gwnz daizhaeux
gwnhaeux lo.

Daxmeh gangj coenz vah neix liux, ndwn youq
henz daizhaeux, fwngz gaem dawh, lumjnaeuz caj
bouxlawz dapwngq de nei. Hoeng, daihgya lumj-
naeuz cungj dingq mbouj nyi vah daxmeh nei, doq
gwn haeux swhgeij, doq damzlwnh ndaw mbanj ranz
lawz cingq hwnj ranz, gyahden hung ranz lawz
ngamq cawx ndaej. Lansai gou mwhhaenx ok aen
roet yiengj ndeu, beixnangzngeih gou yiemz caengz
de da ndeu, cingqndei deng daxmeh de, hix couh
dwg beixnangzdaih gou yawjraen lo. Mehmbwk
leixhaih senq couh siengj faen ranz neix mbouj guh
lo, hix mboujguenj gyagoeng hix youq gwnz
daizhaeux, baez gveng dawh, umj hwnj daeglwg couh
byaij ok dou bae. Godaih gou dwg bouxsai lau yah
ndeu, hix sikhaek cuengq dawh roengzdaeu;.

Daxboh gou baez daengj hoz, hat godaih gou naeuz:
“Guh maz?” Youq ndaw cehda daxboh gou, lau yah
couh dwg baihvaih gyafung, hawj vunz dwgcaengz.
Godaih gou buenq aen ndang cungj hwnjdaeuj lo
youh dauqcungz naengh roengzbae, mboujgvaq
cehda cix mbouj dingz liuqg coh bakdou bae.
Godaih caengz daxmeh ndwn youq henz da ndeu,
naeuz: Lij mbouj gaenjgip bae yawjyawj. Gou
yawjraen daxmeh fajfwngz dawz dawh baez saenz,
hoeng de mbouj doengh.

Gij fanjwngq daxmeh dauqdaej hawj daihgya
louzsim lo. Hoeng gou gamj gangj, coenz vah
gaxgonq daxmeh gangj haenx haengjdingh mbouj
miz bouxlawz dingq haeuj rwz.

Daxboh fatheiq lo: “Mwngz dai gvaq la? Lij
mbouj bae yawjyawj.”

Bak daxmeh loq aj, yienzhaeuh youh haep
hwnjdaeuj. De yiengq ranzdajcawj byaij bae, caiq
hix mbouj okdaeuj. Haemh haenx, gwnz daizhaeux
ranz dou bahsiz bahsag, dawh uq caeuq buenz byaek
baij rim daiz. Daxboh dangqnaj gyoengq lwg bawx
mbouj ndei gangj gijmaz, laep aen naj byaij haeuj
byaij ok. De roxnyinh daxmeh haengjdingh dwg deng
vunz loenghfap lo. Doeklaeng dwg gou bang daxmeh
sousib ndei daizhaeux. Daengx haemh, gou itcig
dinggnyi ndaw rug daxmeh yiengjgyubgyub, lumj-
naeuz de itcig youq doengh gijmaz doxgaiq.

Ngoenz daihngeih haetromh, daxmeh couh
okdou lo, daengx ngoenz cungj mbouj raen de
dauqma, ndaw ranz luenhnyagnyag. Ranz mbouj miz
vunz baet, duzmou duzgaeq duzbit duzma mbouj miz
vunz gueng, haeuxromh mbouj miz vunz cawj,
haeuxringz hix mbouj miz vunz guh, song beixnangz
daiq daeglwg dahlwg swhgeij bae ranzdaiq lo. Aen
ranz neix yaep ndeu couh loemq haeuj ndaw bing
vueng max Daxboh ndatheiq
dangqmaz, dik laemx ndaw ranz sojmiz aendaengq.
Dou cungj mbouj rox daxmeh bae gizlawz lo, daxmeh
cengdi mbouj caengz lizhai ranz gvaq, dou seizbienh
youq ndaw ranz gizlawz heuh sing ndeu, daxmeh
cungj daiq dwk gij biujcingz ungswnh youh miz di
vueng haenx okyienh, ndaw fwngz dawzmiz doxgaiq
dou siengj aeuyungh.

Doeklaeng, Guxyi ranznden raen ranz gou
duzgaeq mbin duzma diuq, diuggah dangqmaz, couh
naeuz dou geij boux lwgnyez nyi, meh sou youq
Daujgo’ ndoek gvak reih ne. Daxboh caeuq dou geij
lwgnyez cungj ukluenh lo, mbouj rox daxmeh youq
gizhaenx gvak reih daeuj guh gijmaz. Daxboh
yienghneix couh daiq dou seiq boux Iwgnyez,
vaiqvaiq ganj bae Daujgo’ ndoek. Daxboh itcig laep
dwk naj, yienghceij yawj hwnjbae lumj yaek dawz
daxmeh baenzlawz yiengh nei. Dou geij boux
lwgnyez cungj mbouj daiq damsim daxmeh. Dou
cungj dwg dingq singdaej daxmeh majhung,
couhsuenq caenda raen daxboh dub daxmeh hix
mbouj roxnyinh miz gijmaz geizheih lo. Sibgvenq
caen dwg cungj ligrengz gig ndeilau ndeu ya.

Aeu gangjgangj aenmbanj mizyinx duh dou
gonq. Aen mbanj neix seiq mbieng] cungj miz
raemx, diuzdah heuhguh gvaz ndeu lae ya lae,
sawqmwh youq cungqgyang duenh dah ndeu
faenbaenz song nga raemx, heux ok benq dieg biz
gaeuq guh cien fungh ranz ndeu, youh youq giz ndeu
doxgap, dauqcungz biengbaenz diuzdah caezcing]
ndeu, aenmbanj couh yienghneix guhbaenz lo, boux
lij lix ndaw mbanj cungj mbouj roxyiuj aen mbanj
neix dauqdaej ndaej geijlai bi. Ndigah ok rog mbanj
bae roxnaeuz haeuj mbanj daeuj cungj aeu naengh
ruzdoh. Ndwn youq gwnz giuzhung lienzciep diuzdah
caeuq aenmbanj, ndaej yawjraen aenmbanj lumj
gaiq ciugfong nei haemq youq ndaw Dahyougyangh.
Dahyougyangh caeuq aenmbanj haengjdingh beij
aengiuzhung daemq, hoeng miz bi ndeu fat
raemxrongz, raemxdah cungj dumh gvaq gwnz
roengiuz lo, hoeng aenmbanj cix di saeh cungj
mbouj miz, cij deng dumh bae geij mbaek reih
ndaem lwgmanh henz dah ndwi. (1)

luenh bae lo.



